
1. ALMENNT

Deloitte fagnar frumvarpi til breytinga á lögum um tekjuskatt hvað varðar skattalega meðferð á 
eftirgjöf skulda umfram rekstrartöp, en mælir ekki með þeim aðferðum sem breytingarnar leggja 
til.

Hér á eftir eru raktar athugasemdir Deloitte við einstakar greinar eftir því sem við á.

2. EINSTAKAR GREINAR

Varðandi skattlagningu eftirgjafar skulda hjá rekstraraðilum

Eftirgjöf skulda sem tengjast atvinnurekstri telst í öllum tilvikum til tekna samkvæmt lögum nr. 
90/2003 um tekjuskatt og reglugerð nr. 534/2009, um skilyrði þess að eftirgjöf skulda manna 
utan atvinnurekstrarteljist ekki til tekna o.fl.

í breytingartillögu felst að eftirgjöf skulda umfram rekstrartöp, hjá lögaðilum og einstaklingum 
sem stunda atvinnurekstur, verði tekjufærð sem nemur 50% af fengnum eftirstöðvum eftirgjafar 
skulda vegna rekstrar- og greiðsluerfiðleika á tekjuárunum 2009, 2010 og 2011 allt að samtals 50 
millj. kr., og 25% af eftirgjöf umfram samtals 50 millj. kr. á framangreindu tímabili. Skilyrði fyrir 
þessari takmörkun á tekjufærslu er að yfirfæranlegt rekstrartap hafi áður verið jafnað.

Breytingarnar gera ráð fýrir því að fyrirtæki sem fá eftirgefnar skuldir eigi nægt yfirfæranlegt tap 
til að nýta á móti tekjufærslu vegna eftirgjafar skuldar. Segir þá í greinagerð með frumvarpinu: 
„ Við þær aðstæður kemur því í  raun ekki til neinnar skattlagningar vegna tekjufærslu á 
eftirgefnum skuldum." Hins vegar er ekki gert ráð fyrir aðstæðum hjá rekstraðilum í 
greiðsluerfiðleikum sem eiga lítið eða ekkert yfirfæranlegt rekstrartap til að jafna á móti 
tekjufærslunni.

Vakin er athygli á því að mörg önnur lönd nota aðra aðferð varðandi tekjufærslu á eftirgjöf 
skulda sem við mælumst frekar til að sé notuð í fyrirhuguðum breytingum til að greiða fyrir 
rekstaraðilum í greiðsluerfiðleikum. í Danmörku til að mynda, er eftirgjöfin aðeins skattskyld

sem nemur hinu yfirfæranlega rekstrartapi en eftirstöðvarnar eru ekki taldar til tekna.1 
Rekstratapið eða yfirfæranlegt tap frá fyrri árum verður því í raun nýtt sem nemur eftirgjöf 
skuldar og afgangurinn er ekki tekjufærður hjá skattaðilanum.

Eftirfarandi dæmi sýnir hvernig skattalegri meðferð á eftirgjöf skuldar yrði háttað samkvæmt 
frumvarpinu:

Eftirgjöf skuldar 100,0 m.kr.
Rekstrartap ársins/yfirfært frá fyrri árum 
Eftirgjöf að frádregnu rekstrartapi 
Frá dregst 50% af 50 m.kr.

Frá dregst 25% af eftirgjöf umfram 50 m.kr., þ.e. að frádregnu rekstrartapi, 
eða af 10 m.kr.
Til skattskyldra tekna teljast
Á móti tekjufærslu má fyrna eignir
Það sem þá stendur eftir má færa til tekna á þremur árum

40.0 m.kr.
60.0 m.kr.
25.0 m.kr.
35.0 m.kr. 

2,5 m.kr.

32,5 m.kr.

Framangreind tafla er samkvæmt frumvarpstexta og vekur athygli að einungis 25% af eftirgjöf 
umfram 50 milljónir er talin frádráttarbær, öndvert við frumvarpstextann sem segir að 25% 
teljist til tekna. Þannig virðist texti ákvæðisins ekki í samræmi við greinargerð með frumvarpinu.

Þrátt fyrir framangreint misræmi þá leggjum við til að farin yrði frekar sú leið að eftirgjöf skuldar 
teljist aðeins til skattskyldra tekna sem nemur rekstrartapi ársins ásamt yfirfæranlegu tapi, þó 
þannig að slík eftirgjöf dragist einnig frá mögulegu tapi næstu þrjú ár eins og eftirfarandi dæmi 
sýnir:

Eftirgjöf skuldar 100,0 m.kr.
Rekstrartap ársins/yfirfært frá fyrri árum
Skattskylt rekstrartap ársins/yfirfært frá fyrri árum vegna eftirgjöf skuldar 

Umfram rekstrartap
Undanþegin eftirgjöf fæsrist á móti tapi á næstu þremur árum 
Það sem þá stendur eftir má færa niður í 0

40.0 m.kr.
40.0 m.kr.

60 m.kr. 
60 m.kr. 
0 m. kr.

1 § 15 í dönsku tekjuskattslögunum (Ligningsloven), sem segir: „Hvis en skattepligtig i et indkomstSr opnSr en 
tvangsakkord, nedsættes uudnyttede, fradragsberettigede underskud og dernæst uudnyttede, fradragsberettigede 
tab, der kan fremfores efter reglerne i aktieavancebeskatningslovens § 8, stk. 3, og § 9 A, stk. 3, 
kursgevinstlovens § 31, stk. 3, og ejendomsavancebeskatningslovens § 6, stk. 4, fra det págældende og tidligere 
indkomstðr med det beteb, hvormed gælden er nedsat. Nedsættelsesbelobet formindskes med den del af 
skyldnerens indkomst, der hidrorer fra den pSgældendes frigorelse for gældsforpligtelser. Den resterende del af 
nedsættelsesbelobet formindskes endvidere i det omfang, skyldneren efter reglerne i kursgevinstlovens § 8 ikke 
skal medregne gevinsten pá gælden ved indkomstopg^relsen. Nedsættelsen sker med virkning for det indkomstðr, 
hvori tvangsakkorden stadfæstes, og for senere indkomstSr. Med gældsnedsættelse sidestilies hel eller delvis 
konvertering af gælden til aktier eller konvertible obligationer. Underskuddet nedsættes i disse tilfælde med det 
bel0b, hvormed den konverterede fordrings pSlydende overstiger den konverterede fordrings kursværdi pS 
tidspunktet for konverteringen."

Ljóst er af þessum tveimur dæmum að rekstaraðilar væru settir í mun betri stöðu ef farin væri sú 
leið að skattleggja aðeins þá raunverulegu „eign" sem felst í hinum yfirfæranlega rekstapi þegar 
um er að ræða eftirgjöf á skuld. Bætt greiðslustaða rekstraraðila með þessari leið á að vera til 
hagsbóta fyrir efnahagskerfið og greiðari möguleikar fyrir lögaðila og einstaklinga í atvinnurekstri 
til að komast hjá greiðsluþroti í Ijósi óvenjulegra aðstæðna hér á landi tekjuárin 2009-2011, eins 
og frumvarpið gerir ráð fyrir. Tilgangurinn með frumvarpinu er að veita tímabundna aðstoð 
vegna greiðsluerfiðleika sem munu skila sér til ríkissjóðs ef rekstaraaðilar komast á réttan kjöl og 
viðhalda sínum rekstri.

Varðandi skattlagningu eftirgjafar skulda hjá einstaklingum

Samkvæmt 3. tl. 28. gr. tekjuskattslaganna er ekki talið til tekna eignaauki eða aukning 
ráðstöfunartekna sem stafar af eftirgjöf skulda við nauðasamninga eða nauðasamningi til 
greiðsluaðlögunar, eða á annan fullnægjandi hátt er sannað að eignir eru ekki til fyrir.

Með breytingatillögu þessa frumvarps er lagt til að í stað fullrar tekjufærslu á eftirgjöf veðskulda 
utan atvinnurekstrar verði heimilt að telja ekki til tekna ákveðinn hluta af eftirgjöfinni á 
tekjuárunum 2009, 2010 og 2011.

Hvað þetta varðar skal bent á að 3. tl. 28. gr. segir beinum orðum: „eða á annað fullnægjandi 
hátt ersannað að eignir eru ekki til fyrir..." og segir jafnframt nánar í 1. mgr. 3. gr. reglugerðar 
nr. 534/2009 að eftirgjöf skulda eða niðurfelling ábyrgðar teljist ekki til skattskyldra tekna þótt 
formleg skilyrði l.gr. um nauðasamninga, nauðasamninga til greiðsluaðlögunar, ef sannað er á 
fullnægjandi hátt að eignir séu ekki til fyrir þeim. Almennt kemur því ekki til skattlagningar á 
eftirgjöf skulda hjá einstaklingum í miklum greiðsluerfiðleikum.

Ekki verður því betur séð en að núgildandi ákvæði 3. tl. 28. gr. nái í raun yfir þær aðstæður sem 
markmið breytinganna ætlar sér að ná, þ.e. að veita aðstoð vegna greiðsluerfiðleika hjá 
einstaklingum sem ná ekki að standa í skilum með skuldbindingar sínar eða skattleggja ekki 
lækkun skulda niður í 110% af virði fasteignar (eins og auglýst hefur verið af 
fjármálafyrirtækjum). í nefndaráliti meiri hluta efnahags- og skattanefndar sem lagði til 
umrædda breytingu á tekjuskattslögum með lögum nr. 46/2009 kemur eftirfarandi fram:

„Að höfðu samráði við fjármálaráðuneyti og ríkisskattstjóra og í  Ijósi núverandi aðstæðna 
í  efnahagsmálum leggur nefndin til að umrædd grein tekjuskattslaga verði skýrð nánar og 
að ráðherra fái heimild til að samræma matsferli skuldaeftirgjafar, þ.m.t. afskriftir 
afskriftanefnda fjármálafyrirtækja, þannig að uppfyllt séu skilyrði umræddrar undanþágu, 
í  því tilviki þegar eignir eru ekki til fyrir skuldum."

Ljóst þykir með vísan til þessa að tilgangur þessarar breytingar var sá að undanþiggja skattskyldu 
afskriftir fjármálafyrirtækja gagnvart einstaklingum hvað varðar íbúðir og bifreiðar, sbr. það sem 
segir í umræddri reglugerð.

3



Deloitte.

Öll almenn eftirgjöf skulda, s.s. í frjálsum samningum milli aðila sem ekki endilega eru í 
greiðsluerfiðleikum, ætti í raun að teljast til skattskyldra tekna eins og hver annar hagnaður eða 
eignaauki, en lúta sömu takmörkunum eins og breytingatillögur leggja til. Um getur verið að 
ræða eftirgjöf skulda hjá aðilum sem hafa fulla greiðslugetu og því óviðeigandi að þeir fái 
skattaafslátt á sama hátt og fólk í greiðsluerfiðleikum.

Deloitte er tilbúið til að veita frekari aðstoð og skýringar ef þess verður leitað.

Skatta og lögfræðisviðs

^Guðbjörg^orstefrisdánir 
Verkefnastjóri 

